
Melombong bijih besi
dalam hutan simpan

Pekan: Unit Penguat kuasa
Pahang Timur Jabatan Per-
hutanan Negeri Pahang
(JPNP) mengesan kegiatan
melombong bijih besi se-
cara haram dalam Hutan
Simpan Papai di sini, Sabtu
lalu.

Ketika serbuan pasukan
penguat kuasa diketuai Pe-
ngawas Hutan Ahmad Yu-
nus Mohd Jama menemui
jengkaut berwarna kuning
digunakan sindiket terba-
bit untuk menjalankan ak-
tiviti tanpa lesen itu.

Ketua Penolong Penga-
rah (Penguat kuasa) JPNP,
Nor Azirim Ahmad berkata,
kegiatan melombong seca-
ra haram itu berlaku di
Kompartmen Lapan Hutan
Simpan Papai.

Katanya, kegiatan me-
lombong di kawasan ter-
babit dipercayai masih ba-
haru dilakukan beberapa
individu yang mempunyai
rangkaian dengan pihak
lain dan mereka mahir da-

lam menentukan kedudu-
kan bahan galian terba-
bit.

Katanya, beberapa lu-
bang ditemui dalam kawa-
san seluas 0.8 hektar selain
beberapa longgok diperca-
vai bijih besi yang sedia
untuk dipindahkan.

“Kawasan lombong itu
berhampiran kampung ke-
cil Orang Asli yang diting-
galkan dan jalan perhubu-
ngan yang baik menjadi ke-
lebihan kegiatan melom-
bong secara haram itu.

“Sindiket berkenaan di-
percayai tidak melakukan
kerja melombong sejak be-
berapa hari disebabkan
jengkaut rosak dan mereka
dalam proses membaiki-
nya,” katanya, semalam.

Beliau berkata, pihaknya
berusaha mengesan indi-
vidu terbabit dengan ke-
giatan melombong secara
haram itu dan boleh di-
dakwa mengikut Akta Per-
hutanan Negara 1984.

TENGKALT vaing dhgunsakin liwlikes unaik ienjalankan akihvid
melombong di Hutan Simpan Papai.

